ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
520. fundur byggðarráðs Húnaþings vestra  haldinn mánudaginn 3. desember 2007 kl. 10:00 á skrifstofu sveitarstjóra.

Dagskrá:

1. Viðræður við  forstöðumann tæknideildar og verkstjóra áhaldahúss.

2. Drög að gjaldskrá móttöku- og flokkunarstöðvar. Ína Björk Ársælsdóttir, umhverfisstjóri.

3. Bréf Ingunnar Reynisdóttur, héraðsdýralæknis. Staðfesting riðu.

4. Bréf Ingunnar Reynisdóttur, héraðsdýralæknis. Tilmæli um jarðvegsskipti.

5. Fundargerð Menningarráðs Norðurlands vestra frá 19. nóvember sl.

6. Bréf LEX ehf. lögmannsstofu.

7. Bréf Landbúnaðarráðuneytisins.

8. Bréf Elínborgar Sigurgeirsdóttur, skólastjóra Tónlistarskóla V- Hún.

9. Álagning útsvars tekjuárið 2008.

Afgreiðslur: 

1. Ólafur H. Stefánsson, forstöðumaður tæknideildar og Guðmundur Erlendsson, verkstjóri áhaldahúss eru mættir til viðræðna við byggðarráð. Greindu þeir frá námskeiði sem þeir sóttu í liðinni viku um nýungar í hitaveitulögnum. Rætt um gatnagerðarframkvæmdir. Farið yfir framkvæmdir við viðbyggingu leikskóla og endurbætur í ráðhúsi.
2. Ína Björk Ársælsdóttir, umhverfisstjóri lagði fyrir byggðarráð drög að gjaldskrá móttöku- og flokkunarstöðvar. Byggðarráð samþykkir að vísa gjaldskrárdrögunum til afgreiðslu fjárhagsáætlunar ársins 2008.
3. Fram lagt til kynningar bréf Ingunnar Reynisdóttur, héraðsdýralæknis þar sem greint er frá því að riðuveiki hafi verið staðfest í Kambhóli.

4. Fram lagt bréf Ingunnar Reynisdóttur, héraðsdýralæknis þar sem þeim tilmælum er beint til landbúnaðarráðs og sveitarstjórnar Húnaþings vestra að skipt verði um jarðveg í Valdarásrétt, a.m.k. í almenningi og 3 dilkum en æskilegast væri að skipt væri um jarðveg í öllum dilkum. Samþykkt að vísa bréfinu til kynningar í landbúnaðarráði. Erindinu vísað til gerðar fjárhagsáætlunar ársins 2008.
5. Til kynningar lögð fram fundargerð Menningarráðs Norðurlands vestra frá 19. nóvember sl.

6. Fram lagt bréf LEX ehf. lögmannsstofu sem ritað er í umboði Guðna Þórs Ólafssonar fyrir hönd prestsetursjarðarinnar Melstaðar. Óskað er endurskoðunar á samningi mill Dóms- og kirkjumálaráðuneytisins og fyrrum Ytri- Torfustaðahrepps um ræktunarland sem er endurleigt Fóðuröflunarfélagi Ytri- Torfustaðahrepps. Sveitarstjóra falið að hafa samband við forsvarsmenn félagsins og afla frekari upplýsinga. Afgreiðslu frestað til næsta funar.
7. Bréf Landbúnaðarráðuneytisins lagt fram. Í bréfinu er kynnt beiðni Ástríðar H. Jónsdóttur til ráðuneytisins um að fá til leigu landsspildu út úr ríkisjörðinni Urðarbaki til stækkunar eignarlóðar hennar í landi jarðarinnar. Húnaþingi vestra er gefinn kostur á að koma með ábendingar vegna hugsanlegrar leigulóðar. Byggðarráð samþykkir að vísa bréfinu til umsagnar skipulags- og umhverfisráðs. Heimir Ágústsson lýsti sig vanhæfan við afgreiðslu erindisins vegna skyldleika.
8. Fram lagt bréf Elínborgar Sigurgeirsdóttur, skólastjóra Tónlistarskóla V- Hún. Í bréfinu er lögð fram tillaga að breytingu á innritunarreglum í tónlistarskólann. Byggðarráð samþykkir að vísa erindinu til umsagnar fræðsluráðs.
9. Byggðaráð samþykkir að álagt útsvar í Húnaþingi vestra tekjuárið 2008 verði 13,03%.

Fundargerð upplesin og samþykkt.

